
				এই পাতাটির মুদ্রণ সংশোধন করা প্রয়োজন। 
১২শ অধ্যায়। ] বিচার ও মৃত্যু
হইবার পরেও চব্বিশ বৎসর তাহার জ্ঞানপ্রচারে ব্যাঘাত ঘটিল না ; আর গণতন্ত্র পুনঃ প্রতিষ্ঠিত হইবার পরেই তিনি বিপজ্জালে পতিত হইলেন, ইহার কারণ কি ? যাহারা তঁহাকে অন্যায়াচারী বিবেচনা করিত, তাহারা এতদিন কোন শুভ সুযোগের প্রতীক্ষা করিতেছিল ? তঁহার শিষ্য জেনফোন ও বিরোধী আরিষ্টফানীস, এই উভয়ের সাক্ষ্যই প্ৰতিপন্ন করিতেছে, যে তাহার বিরুদ্ধে আথেন্সে যে-কুভাব ছিল, তাহা ক্ষণিক ছিল না, প্ৰত্যুত তাহা তাহাকে আজীবন বহন করিতে হইয়াছিল ; এবং এই কুভাব শুধু অজ্ঞ ইতির জনের মধ্যেই আবদ্ধ ছিল না ; বরং অনেক গণ্যমান্য প্ৰতিপত্তিশালী আৰ্থানীয় তাহাকে শত্রু জ্ঞান করিতেন । অতএব, সোফ্রাটসের প্রাণাতিপাতের প্রকৃত কাবণ অন্বেষণে আমাদিগকে অন্যত্ৰ যাইতে হইবে ।
(৩) রাষ্ট্রনৈতিক বিদ্বেষ অন্যতম অবান্তর কারণ।
প্রকৃত কারণের অনুসন্ধানে প্ৰবৃত্ত হইলেই দুইটী প্রশ্ন আমাদিগের মনোযোগ আকর্ষণ করে । প্রথমতঃ, এই কারণ রাষ্ট্রনৈতিক কি না ? অর্থাৎ অভিযোগকারীরা কি তাহার রাষ্ট্রবিষয়ক মত দোষাবহ মনে করিয়া তাহাকে দণ্ড দিবার জন্য সচেষ্ট হইয়াছিল ? অথবা, দ্বিতীয়তঃ, রাষ্ট্রীয় ব্যাপার, নীতি ও ধৰ্ম্ম, এই সমুদায় বিষয়েই কি তাহার মনোভাব ও শিক্ষা তাহাদিগকে এতই সংক্ষুব্ধ করিয়াছিল, যে সমাজ ও রাষ্ট্রস্থিতির জন্য তাহারা তাহাকে বধ করিতে কৃতসংকল্প না হইয়া থাকিতে পারে নাই ? এই দুইটী প্রশ্নের একটু বিশদ আলোচনা আবশ্যক।
অভিযোগের মূলে যে রাজনৈতিক বিদ্বেষ বিদ্যমান ছিল, তাহাতে সন্দেহ নাই । আমরা বলিয়াছি, অন্যতম অভিযোক্তা আনুটিস নবজীবনপ্রাপ্ত গণতন্ত্রের একজন প্ৰধান পুরুষ ছিলেন। সোক্রেটস নানা কারণে র্তাহার ও গণতন্ত্রের পক্ষপাতী অন্যান্য পুরবাসীদিগের চক্ষুশূল হইয়া উঠিয়াছিলেন। তঁহার বিচারকগণের মধ্যে যে এই দলের বহুলোক বৰ্ত্তমান ছিলেন, তিনি আত্মসমর্থনে তাহা নিজেই বলিয়াছেন। (Ap, 21 ) । জেনফোন লিখিয়াছেন, “বাদী সোফ্রাচীসের বিরুদ্ধে

